
 
L I G J 

Nr.7906, datë 4.4.1995 
 

PËR BUXHETIN E SHTETIT TË VITIT 1995 
 
Në mbështetje të nenit 16 të ligjit nr.7491, datë 29.4.1991 “Për dispozitat kryesore 

kushtetuese”, me propozimin e Këshillit të Ministrave,  
 

KUVENDI POPULLOR 
I REPUBLIKËS SË SHQIPËRISË 

 
V E N D O S I: 

 
Neni 1 

 
Miratohet buxheti i shtetit i vitit 1995, paraqitur nga Këshilli i Ministrave, i cili përbëhet 

nga: 
- të ardhurat 54 400 milionë lekë 
- shpenzimet 86 068 milionë lekë 
 

KREU I 
BURIMET PËR MBËSHTETJEN E SHPENZIMEVE TË BUXHETIT 

 
Neni 2 

 
Të ardhurat buxhetore, pa kufizime në përdorimin e tyre, janë 45 670 milionë lekë. Këto 

të ardhura sipas grupeve kryesore paraqiten: 
- të ardhura nga fondi kundërparti     2 100 milionë lekë 
- të ardhura tatimore                37 540 milionë lekë 
- të ardhura jotatimore         6 030 milionë lekë  
 

Neni 3 
 
Të ardhurat buxhetore me kufizime në përdorimin e tyre në total janë 8 730 milionë lekë. 

Këto të ardhura specifike janë si më poshtë: 
- kontributi i sigurimeve shoqërore    8.100 milionë lekë 
- kontributi i sigurimeve shëndetësore     630 milionë lekë 
 

Neni 4 
 
Burimet për mbështetjen e shpenzimeve të buxhetit janë në total 31.668 milionë lekë, të 

specifikuara si më poshtë: 
- kredia e Bankës së Shqipërisë   4.600 milionë lekë 
- bonot e thesarit    9.400 milionë lekë 
- kredia e huaj                 17.668 milionë lekë 
 

KREU II 
SHPENZIMET PËR VITIN 1995 

 



Neni 5 
 
Shpenzimet sipas drejtimeve kryesore paraqiten si më poshtë: 
 
- Shpenzimet korente    56.016 milionë lekë 
- Shpenzimet kapitale    25.708 milionë lekë 
- Rezervë/Kontigjence     4.344 milionë lekë 
 
Të dhëna të detajuara për çdo Ministri dhe Institucion Qendror paraqiten në pasqyrën nr.1 

bashkëngjitur. 
 

Neni 6 
 
Në zërin kontigjencë përfshihet pjesa e fondeve e parashikuar për rritjen e pagave dhe 

pensioneve gjatë vitit, si dhe pjesa për mbështetjen e deficitit të buxhetit. Ngarkohet Këshilli i 
Ministrave për përdorimin e këtij fondi. 

 
Neni 7 

 
Në zërin shpenzime kapitale përfshihen shpenzimet për investime nga burime të 

brendshme 9 040 milionë lekë, nga të cilat 400 milionë për Agjensinë e Ristrukturimit të 
Ndërmarrjeve, dhe nga burime të huaja 16.668 milionë lekë. Lista e përmbledhur e objekteve 
paraqitet në pasqyrën nr.2. 

Në këtë listë objektesh Këshilli i Ministrave ka të drejtë të bëjë ndryshime deri në masën 
20 për qind të totalit të financimit të brendshëm për çdo objekt të paraqitur. 

 
KREU III 

DISPOZITA TË TJERA 
 

Neni 8 
 
Përjashtimisht për vititn 1995, nga shuma e arkëtuar e tatimit mbi pasurinë për çdo bashki 

dhe komunë, 20 për qind e shumës së mësipërme mbetet në dispozicion të bashkisë dhe komunës 
për t’u përdorur: 

Në komunë: 
- 3 për qind në formë shpërblimi për punonjësit e njësuar si agjentë tatimorë në komuna 

dhe 17 për qind sipas kritereve që përcaktohen me vendim të Këshillit të Ministrave. 
Në bashki: 
- 20 për qind për t’u përdorur sipas kritereve që do të përcaktohen me vendim të Këshillit 

të Ministrave. 
 

Neni 9 
 
Për investimet në pushtetin lokal nga buxheti parashikohen 100 milionë lekë. Ngarkohet 

Këshilli i Ministrave që brenda muajit prill 1995 t’i paraqesë për miratim Kuvendit Popullor 
projeltligjin për ndarjen e investimeve të pushtetit lokal në rrethe, bashki e komuna. 

 
Neni 10 

 
Përjashtimisht për vitin 1995 buxheti i sigurimeve shoqërore është paraqitur si pjesë 

përbërëse e buxhetit të shtetit. 



 
Neni 11 

 
Ngarkohet Këshilli i Ministrave që brenda muajit prill 1995 t’i paraqesë Kuvendit 

Popullor projektligjin për ndarjen e shpenzimeve të pushtetit gjyqësor për Gjykatën e Apelit dhe 
për gjykatat e faktit për secilin rreth. 

 
Neni 12 

 
Në rast të mosrealizimit të planit të të ardhurave në masën e parashikuar në buxhetin e 

vitit 1995, shpenzimet do të ulen në të njëjtën masë. 
 

Neni 13 
 
Ngarkohet Ministria e Financave të nxjerrë udhëzime për zbatimin e këtij ligji. 
 

KREU IV 
BUXHETI FAKTIK I VITIT 1993 

 
Neni 14 

 
Në ligjin nr.7684, datë 11.3.1993 “Për buxhetin e shtetit të vitit 1993” bëhet korregjimi i 

shpenzimeve dhe deficitit të brendshëm në rritje për 680 milion lekë. 
 

Neni 15 
 
Miratohet buxheti faktik për vitin 1993 dhe burimet e tij të financimit si më poshtë: 
 
Në mijë lekë 
 
- të ardhurat    33.475.425.20 
- shpenzimet    50.677.922.00 
- deficiti    17.202.496.80 
 
Fifnancuar:    17.202.496.80 
- kredia e brendshme bankare  11.624.496.80 
- kredi e huaj     5.578.000.00 
 

KREU V 
DISPOZITA TË FUNDIT 

 
Neni 16 

 
Çdo akt ligjor dhe nënligjor që bie në kundërshtim me këtë ligj shfuqizohet. 
 

Neni 17 
 
Ky ligj hyn në fuqi menjëherë dhe i shtrin efektet që nga data 1 janar 1995. 
 

Shpallur me dekretin nr.1060, datë 12.4.1995 të Presidentit të Republikës së Shqipërisë, Sali 
Berisha 



 
 
 



 



 



 



 



 



 



 



 



 



 



 



 
 
 



 



 
 



 



 
 
 
 

 
 
 
 
 
 
 
 
 



 



 



 



 

 



 



 



 



 



 



 
 
 



 



 



 
 



 



 

 
 



 
 



 



 



 



 



 



 
 

 
 
 
 
 
 
 
 
 
 



 



 
 



 



 

 
 
 
 
 
 
 
 
 
 
 
 
 
 
 
 
 
 
 
 



 



 



 



 



 
 

 
 
 
 
 
 
 
 
 
 
 
 
 
 
 
 
 
 
 
 
 



 



 

 
 
 
 
 
 
 
 
 



 



 



 



 

 
 
 
 
 
 
 
 
 
 
 



 



 



 

 
 
 
 
 
 
 
 
 
 



 



 
 
 
 
 
 
 
 
 
 



 



 



 

 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 



 



 
 
 

 
 
 
 
 
 
 



 



 
 

 
 
 
 
 
 
 
 
 
 
 
 
 
 
 
 
 
 
 
 
 
 



 



 



 
 
 
 
 
 
 
 
 
 
 
 
 
 



 



 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 



 



 



 
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 



 

 
 
 
 
 



 



 

 
 
 
 
 
 
 



 



 

 
 
 
 
 
 
 
 



 



 



 
 
 

 
 
 
 
 
 
 
 
 
 
 
 
 
 
 



 



 
 

 
 
 
 
 
 
 
 
 
 
 
 
 
 
 
 
 
 
 
 



 



 
 
 

 
 
 
 
 
 
 
 
 
 
 
 
 
 
 
 
 



 



 



 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 





 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 



 
 
 

 
 
 
 
 
 
 
 
 
 
 
 
 
 
 
 
 
 
 
 



 



 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 



 
 

 
 
 
 
 
 
 
 
 
 
 
 
 
 
 
 
 
 
 
 
 
 



 



 
 

 
 
 
 
 
 
 
 
 
 
 
 
 
 
 
 
 
 
 
 
 
 
 



 



 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 



 
 

 
 
 
 
 
 
 
 
 



 



 



 
 

 
 
 
 
 
 
 
 
 
 
 
 
 
 
 
 



 
 



 
 
 
 
 
 
 
 



 



 



 
 
 
 
 
 
 
 
 
 
 
 
 
 
 
 
 



 



 



 

 
 
 
 
 
 
 
 
 



 



 
 
 
 
 
 
 
 
 
 
 


